Mga Sakeripisyo nga Gihimo aron
Matukod ang Templo sa Kirtland

Human dayon madawat ang seksiyon 95, gisugdan ni Hyrum Smith ang paglimpyo sa luna diin ang templo itukod.
Ang pagtukod og templo usa ka malisod nga hagit. Aduna lay 150 ka miyembro sa Simbahan diha sa dapit. Wala silay
kasinatian o kahanas sa pagdumala sa ingon niadto ka dako nga bilding. Ang pagtukod sa templo magbutang usab og
pinansiyal nga kalisod sa Simbahan ug sa mgha miyembro. Bisan pa niana, mitrabaho sila, ug gituman sa Ginoo ang
Iyang saad nga hatagan silag “gahom sa pagtukod niini” (Doktrina ug mga Pakigsaad 95:11). Si Artemus Millet, usa

ka kinabig nga taga-Canada ug hanas nga mason, ang mibalhin sa Kirtland ug gidumala ang pagtukod. Lain pang
kinabig, si John Tanner, mihatag sa pinansyal nga tabang sa panahon sa kalisdanan. Mga lalaki, mga babaye, ug mga
bata sa lugar ang mihatag sa ilang panahon, kahago, ug kapanguhaan aron matukod ang templo. (Tan-awa ang Lisa
Olsen Tait and Brent Rogers, “A House for Our God,” sa Konteksto sa mga Pagpadayag [2016], 167; Mga Santos, vol. 1, Ang
Sumbanan sa Kamatuoran, 210-11.)

o Unsa ang pipila ka mga sakripisyo ang gibuhat sa mga Santos aron matukod ang Templo sa Kirtland? Unsay
nakapatandog nimo bahin niini nga mga sakripisyo?

o Unsa ang pipila ka sakripisyo nga atong mabuhat aron makatambong sa balay sa Ginoo?

